
    Қос қарлығаш

Көктем болып, күн жадырап,
Еске түсті туған жер.
Ұясына орын берген,
Сағындырды мейірімді ел.
Алыстан аңсап, асығып,
Қос қарлығаш жөнелді.
Теңізді басып, тау асып,
Әндетіп, зулап келеді.

Келсе қыстау өртенген,
Сорайып қалған мұржасы.
Мейірімсіз жаулар талқандап,
Көл болған елдің көз жасы.
Іздесе де табылмайды,
Ұясының ізі жоқ.
Алдынан шығып қарсы алар,
Жылдағы әнші қызы жоқ.

Ұясыз қалған қарлығаш
Жаутаңдап қарап жан-жаққа.
Қалықтап шықты аспанға,
Артынан елдің бармаққа.
Шарқ ұрып іздеп жүргенде,
Талып кеп жеткен алыстан,
Әнші қыздың даусы еді ол,
Сызылтып салған алыстан!


